
olbmuk, ja ædnanegje Ægypten sist,

18 dassači go nubbe gonagas čuoǯǯeli, gutte Joseph i diettam læm.

19 Son gavvelvuođa ani min sokkagodde vuosstai, ja bahha lakkai min vanhemid ani gočodedin sin ucca manačidæsek erit balkestet, amasek si lassanet.

20 Dam boddo aige rieǥadi Moses, ja čabes læi Ibmel audast; golm mannod son ačes dalost bibmujuvui;

21 mutto go olgus bigjujuvvum læi, de Pharao nieid su bajasvaldi, ja biemai su aldsis bardnen.

22 Ja Moses oapatuvui buok Ægyptalaǯai visesvutti; ja famolaš son læi sanidi ja daǥoidi.

23 Mutto go njællja loǥe jaǥe boares šaddai, de bođi su vaibmoi veljaides, Israela manaid, oappaladdat.

24 Ja oainededin muttom verudaǥa gillamen, de vækketi son su, ja mavsai su audast, gutte bahhast vænoduvui, ægyptalaš olbmu goddededin.

25 Mutto son gaddai su veljak arvedam legje, atte Ibmel sigjidi besstujume addi su gieđa boft; mutto æi si dam arvedam.

26 Mutto nubbe bæive de gavnai son muttomid riddalæmen, ja cuoigodi sin raffhai, cælkededin: olbmak, alma veljaček doi læppe; manne verid dakkabætte doi guabba guoibmasæde?

27 Mutto gutte guoibmasis verid daǥai, hoiggali su lutes erit, ja celki: gi læ bigjam du oaivvamuǯǯan ja duobmaren min bagjel?

28 Daidak muo goddet aiggot, nuftgo don

